
ლანჩხუთის მუნიციპალიტეტის საკრებულოს

ფრაქცია ,,ქართული ოცნება–კონსერვატორების"

სხდომის ოქმი №1

ქ.ლანჩხუთი                                                                                                             21.11.2019 წელი

                                                                                                                                   17.00 საათი

სხდომას ესწრებოდა: ფრაქცია ,,ქართული ოცნება–კონსერვატორების" თავმჯდომარე

გოგი მორჩილაძე

ფრაქციის წევრები: ალექსანდრე მახათაძე,  კარლო კვიტაიშვილი.

ფრაქციის  თავმჯდომარემ,  გოგი მორჩილაძემ   სხდომას გააცნო დღის წესრიგის 
პროექტი:

1. „ლანჩხუთის მუნიციპალიტეტის 2020 წლის პრიორიტეტების დოკუმენტის 
დამტკიცების შესახებ“ ლანჩხუთის მუნიციპალიტეტის საკრებულოს განკარგულების 
პროექტის განხილვის შესახებ.

/მომხსენებელი: გოგი მორჩილაძე/

2. .„ლანჩხუთის მუნიციპალიტეტის საკრებულოს 2020 წლის  ბიუჯეტის 
დამტკიცების შესახებ“ ლანჩხუთის მუნიციპალიტეტის საკრებულოს დადგენილების  
მისაღებად  ადმინისტრაციული წარმოების დაწყების თაობაზე“ ლანჩხუთის 
მუნიციპალიტეტის საკრებულოს განკარგულების პროექტის განხილვის შესახებ.

                                                    /მომხსენებელი: გოგი მორჩილაძე/

         3. სხვადასხვა საკითხები.

ფრაქციის  თავმჯდომარემ  გოგი მორჩილაძემ  კენჭი უყარა დღის წესრიგის პროექტს:

მომხრე 3,  წინააღმდეგი არცერთი.

დღის წესრიგის პირველი საკითხი: „ლანჩხუთის მუნიციპალიტეტის 2020 წლის 
პრიორიტეტების დოკუმენტის დამტკიცების შესახებ“ ლანჩხუთის მუნიციპალიტეტის 



საკრებულოს განკარგულების პროექტი სხდომას გააცნო ფრაქციის თავმჯდომარემ გოგი 
მორჩილაძემ. მან განმარტა,  რომ  პრიორიტეტების დოკუმენტი გარკვეულწილად 
იმეორებს წინა წლის ტენდენციებს, მაგრამ ის ვერ არის საბოლოოდ სრულყოფილი 
ვინაიდან არ არის შესაბამისი დაფინანსება და ამ მიმართულებით ჩამოყალიბების 
პროცესშია, ვინაიდან მუნიციპალიტეტის შემოსულობები ვერ პასუხობს არსებულ 
მოთხოვნებს. თუმცა მოხდა მისი კორექტირება და შემოსავლების და ხარჯების კუთხით 
მაგრამ პრიორიტეტები არ შეცვლილა. სხდომის თავმჯდომარემ ისაუბრა 2020 წლისთვის 
დაგეგმილი ცვლილებების პროგრამებზე, მაგ: მრავალშვილიანი ოჯახები რომელთაც 
ჰყავთ 4 და მეტი 18 წლამდე ასაკის შვილი თითოეულ ბავშვზე მიიღებენ 25 ლარს. 
დევნილებისთვის საშეშე მერქნის დახმარების პროგრამა გაიზარდა 200-დან 250 ლარამდე, 
ერთჯერადი სოციალური დახმარების პროგრამის ფარგლებში დედ-მამით ობოლ 
ბავშვებზე დადგინდა 300 ლარიანი დახმარება, ასევე მინდობით აღზრდაში 
განთავსებული ბავშვების, რომელთა ბიოლოგიურ ოჯახში დაბრუნება განხორციელდება, 
ოჯახებს გაეწევა ერთჯერადი ფულადი დახმარება, ასევე სახელმწიფო ზრუნვის 
პროგრამიდან გასული ახალგაზრდების 18-დან 24 წლამდე ფინანსური დახმარება.

   სხდომის თავმჯდომარემ ისაუბრა სკოლამდელი დაწესებულების შესახებ და აღნიშნა, 
რომ ამ მხრივ მუნიციპალიტეტი საკმაოდ წარმატებულია, მაგრამ ეს იმას არ ნიშნავს, რომ 
ყველაფერი მოწესრიგებულია. პრობლემურია ბაგა-ბაღებში დასაქმებული პერსონალის 
შრომის ანაზღაურების საკითხი. მაშინ, როცა ქვეყანაში საარსებო მინიმუმი 192 ლარს 
შეადგენს,  შეუსაბამოა ასეთი პასუხისმგებლიანი და შრომატევადი სამუშაოს შესრულება 
წარმოდგენილი ანაზღაურების ფასად. ამიტომ, წლის მანძილზე უნდა მოხდეს მინიმუმ 
100 000 ლარის დამატებით მოძიება ამ საკითხის მოსაწესრიგებლად.
 
   ფრაქციის თავმჯდომარემ ასევე აღნიშნა, რომ რომ ,,ბიკარბონატული ჰემოდიალეზით- 
თირკმლის ქრონიკული უკმარისობით დაავადებულთა სამედიცინო დაწესებულებაში 
ტრანსპორტირების პროგრამა“ არასრულფასოვანია, ვინაიდან დაფინანსება გამოყოფილია 
მხოლოდ ბენეფიციარის სატრანსპორტო ხარჯზე, თუმცა რეალობა ის არის, რომ ის მარტო 
ვერ ახერხებს გადაადგილებას და ამ პროგრამით გამოყოფილი თანხა არაა საკმარისი, 
საჭიროა თანხის გაზრდა. ასევე საჭიროა დაიწყოს მუნიციპალიტეტმა მუშაობა იმ 
კუთხით, რომ ადგილობრივ ბიუჯეტში გათვალისწინებული იქნას დიალიზის ცენტრის 
მოსაწყობად საჭირო თანხა, რაც ასეთი საჭიროების მქონე ბენეფიციარების მომსახურების 
ადგილზე მიღებას გახდის შესაძლებელს.
 
   ფრაქციის წევრები შეთანხმდნენ, რომ მთელი მუნიციპალიტეტის მასშტაბით ასევე 
პრიორიტეტულია შიდა გზების, სანიაღვრე არხების და სასმელი წყალის პრობლემის 
მოგვარება.

     ფრაქციის წევრების მიერ განკარგულების პროექტთან დაკავშირებით სხვა შენიშვნები 
და წინადადებები არ გამოთქმულა.       

      ფრაქციის  თავმჯდომარემ გოგი მორჩილაძემ  კენჭი უყარა განკარგულების  პროექტს:

      მომხრე 3, წინააღმდეგი არცერთი.

დღის წესრიგის მეორე საკითხი:  .„ლანჩხუთის მუნიციპალიტეტის საკრებულოს 2020 
წლის  ბიუჯეტის დამტკიცების შესახებ“ ლანჩხუთის მუნიციპალიტეტის საკრებულოს 
დადგენილების  მისაღებად  ადმინისტრაციული წარმოების დაწყების თაობაზე“ 



ლანჩხუთის მუნიციპალიტეტის საკრებულოს განკარგულების პროექტი სხდომას გააცნო 
ფრაქციის თავმჯდომარემ გოგი მორჩილაძემ. მან ისაუბრა მუნიციპალური ტრანსპორტის  
პრობლემაზე რაც გაუსაძლისს ხდის მოსახლეობის გადაადგილებას და ასევე გაუმართავი 
არის არსებული ტრანსპორტი რომელიც სავარძლების რაოდენობითაც ვერ აკმაყოფილებს 
მოსახლეობას, ამ საკითხზე წლებია საუბრობს კომისიის თავმჯდომარე, თუმცა პრობლემა 
ისევ მწვავედ დგას. მან ასევე გაამახვილა ყურადღება მაწანწალა ძაღლების პრობლემაზე, 
რომელიც საშიშროებას უქმნის მოსახლეობას, მაგრამ იგი კვლავ აღმოუფხვრელი რჩება 
და ამ საკითხზე აუცილებელია უფრო კონკრეტული ნაბიჯების გადადგმა.

  ფრაქციის თავმჯდომარემ აღნიშნა, რომ ა(ა) იპ ლანჩხუთის მუნიციპალიტეტის 
კეთილმოწყობისა და მომსახურების ცენტრს ჰყავს 13 ერთეული ტექნიკა და კიდევ 
ემატება ორი ერთეული. 2018 წლიდან ამ ტექნიკის   მომსახურებას ახორციელებს 
,,თეგეტა მოტორსი“, რაც დიდძალ თანხებთან არის დაკავშირებული. ამიტომ, საჭიროა 
აღნიშნულ სამსახურს დამატებით გამოეყოს 50 000 ლარი, ხოლო საკურორტო სეზონის 
დაწყების წინ საჭირო იქნება გარკვეული თანხის კიდევ დამატება.

   ფრაქციის თავმჯდომარე გოგი მორჩილაძე ასევე შეეხო ყველა რანგის სპეციალისტის  
 ხელფასების მოწესრიგების საკითხს მუნიციპალიტეტის საკრებულოსა და მერიაში, რასაც 
ერთხმად დაეთანხმნენ ფრაქციის წევრებიც. 

    ფრაქციამ მიზანშეწონილად მიიჩნია, ,,ლანჩხუთის მუნიციპალიტეტის 2020 წლის 
ბიუჯეტის დამტკიცების შესახებ“ ლანჩხუთის მუნიციპალიტეტის საკრებულოს 
განკარგულების პროექტი გამოთქმული შენიშვნებით და რეკომენდაციებით დაბრუნდეს 
მუნიციპალიტეტის მერიაში, რათა ამ შენიშვნების გათვალისწინებით მოხდეს ახალი 
პროექტის წარმოდგენა.

    განკარგულების   პროექტზე ფრაქციის წევრების მიერ  სხვა  შენიშვნები არ 
გამოთქმულა.

     ფრაქციის  თავმჯდომარემ გოგი მორჩილაძემ  კენჭი უყარა განკარგულების  პროექტს:

     მომხრე 3, წინააღმდეგი არცერთი.

ამით ფრაქციამ მუშაობა დაასრულა.

პატივისცემით,

გოგი მორჩილაძე

ფრაქციის თავმჯდომარე


